
Жоба
ҚАЗАҚСТАН РЕСПУБЛИКАСЫНЫҢ 
ЗАҢЫ

Қазақстан Республикасының кейбір заңнамалық актілеріне
 бал ара шаруашылығы мәселелері бойынша өзгерістер 
мен толықтырулар енгізу туралы
1-бап. Қазақстан Республикасының мына заңнамалық актiлерiне өзгерiстер мен толықтырулар енгiзiлсiн:
1. «Асыл тұқымды мал шаруашылығы туралы» 1998 жылғы 9 шілдедегі Қазақстан Республикасының Заңына: 

1) 1-бапта:

1) және 2) тармақшалар алып тасталсын;

33) тармақша мынадай редакцияда жазылсын: 

«33) селекциялық және асыл тұқымдық жұмыс – жануарлардың асыл тұқымдық және өнімділік сапаларын жетілдіруге бағытталған іс-шаралар кешені;»; 

2) 16-баптың 3-тармағында:

1) тармақша мынадай редакцияда жазылсын:

«1) асыл тұқымды мал шаруашылығы саласындағы субъектілердегі селекциялық және асыл тұқымдық жұмыстың, оның есепке алуы мен есептілігінің жай-күйіне мемлекеттік бақылауды жүзеге асыруға;»;

7-1) тармақшадағы «бақылауға құқылы.» деген сөздер «бақылауға;» деген сөздермен ауыстырылып, мынадай мазмұндағы 7-2) тармақшамен толықтырылсын:

«7-2) асыл тұқымды мал шаруашылығы саласындағы субъектілер көрсететін асыл тұқымды жануарларды бонитирлеу және (немесе) индекстік бағалау жөніндегі қызметтердің сапасына мемлекеттік бақылауды жүзеге асыруға құқылы.»;

3) 16-2-бап мынадай мазмұндағы 8-1-тармақпен толықтырылсын:

«8-1. Республикалық палата ретінде қызметін бастағаны туралы уәкілетті органға хабарлама жасаған заңды тұлға:
1) осы Заңның 28-2-бабы 5-тармағының талаптарын ескере отырып, Қазақстан Республикасының заңнамасында көзделген тәртіппен республикалық палата нысанында әділет органдарында тіркелуге;

2) уәкілетті орган бекіткен нысандар бойынша асыл тұқымды мал шаруашылығы саласындағы деректерді есепке алуды жүргізуге;

3) осы Заңның 28-3-бабының 9-тармағында көзделген өкілеттіктерді уақтылы және сапалы орындауға;

4) штатында тиісті мамандықтар бойынша жұмыскерлері болуға міндетті.

Хабарламаға мынадай құжаттар қоса беріледі:

1) заңды тұлғаны мемлекеттік тіркеу (қайта тіркеу) туралы анықтаманың көшірмесі (заңды тұлға үшін);

2) тиісті ауыл шаруашылығы және биоресурстар немесе ветеринария мамандықтары бойынша жұмыскерлердің штатын растайтын құжаттарының көшірмелері.»;

4) 28-2-баптың 5-тармағы мынадай редакцияда жазылсын:

«5. Қазақстан Республикасының аумағында ірi қара малдың әр тұқымы бойынша ірі қара малдың тиісті тұқымы жөніндегі бiр республикалық палата құрылады және жұмыс істейді.

Қазақстан Республикасының аумағында қой шаруашылығы және жылқы шаруашылығы республикалық палаталары қойлардың және жылқылардың әр өнімділік бағыты бойынша біреуден құрылады. Бұл ретте, жануарлардың өнімділік бағыттарының сыныптамасын уәкілетті орган айқындайды.

Қазақстан Республикасының аумағында құстардың барлық түрі мен өнімділік бағыттарына бір құс шаруашылығы республикалық палатасы құрылады. 

Қазақстан Республикасының аумағында бал араларының барлық тұқымдары бойынша бір республикалық палата құрылады. 

Қазақстан Республикасының аумағында түйе шаруашылығы, шошқа шаруашылығы, ешкі шаруашылығы, марал шаруашылығы (бұғы шаруашылығы), қоян шаруашылығы, аң шаруашылығы, балық өсіру шаруашылығы республикалық палаталары жануардың әр түрі бойынша біреуден құрылады.».

2. «Бал ара шаруашылығы туралы» 2002 жылғы 12 наурыздағы 
Қазақстан Республикасының Заңына:

1) 1-бапта:

1), 4), 6), 7), 10), 12) және 15) тармақшалар мынадай редакцияда жазылсын:

«1) аналық бал ара – көбею функциясын орындайтын, дамыған жыныстық жүйесі бар бал ара ұясының дара аналығы;»;

«4) бал араның бал ұясы – бір немесе бірнеше бал ара ұясын ұстауға арналған құрылысжай;»;

«6) балауыз тетiк – бал ара немесе аталық бал ара ұяшықтарының бедерлі түбі бар балауыз жапырағы;

7) бал ара тұқымы – белгілі бір табиғи-климаттық жағдайларда қалыптасқан, тұрақты түрде тұқым қуалайтын белгілер кешені бар, жалпы шығу тегі бір бал ара ұяларының тобы;»;

«10) бал ара ұясы – бал аралардан, аналық бал арадан, аталық бал аралардан, белсенді кезеңде тұқымдығы бар ұядан және қоректен тұратын қауымдастық;»;

«12) бал ара шаруашылығы өнiмдерi – бал ара ұясының жинау және физиологиялық қасиеттерi арқасында алынған өнiмдер;»;

«15) омарта – бал ара ұялары бар, белгiлi бiр жерде орналастырылған бал араның бал ұялары;»;

мынадай мазмұндағы 1-1), 2-1), 3-1), 3-2), 14-1), 15-1) және 15-2) тармақшалармен толықтырылсын:

«1-1) асыл тұқымды аналық бал арасы – ұрпағына ұдайы беретін құнды белгілерімен сипатталатын жоғары өнімді бал ара ұясынан шыққан таза тұқымды аналық бал ара;»;
«2-1) аспаптық ұрықтандыру пункті – арнаулы жабдықты пайдалана отырып, аналық бал араларды қолдан ұрықтандыруды жүргізетін мамандандырылған үй-жай;»;

«3-1) аталық бал ара – көбею функциясын орындайтын бал ара ұясының дара аталық бал арасы; 

3-2) бал аралар – бал жинайтын аралар (лат. Apis mellifera) –Аpinae тұқымдас тармағына жататын Аpidae тұқымдасының қоғамдық бал араларының түрі;»;
«14-1) оқшауланған ұрықтандыру пункті – шығу тегі белгілі аналық бал араларды аталық бал аралармен шағылыстыруды ұйымдастыруға арналған арнайы таңдап алынған жердегі учаске;»;
«15-1) омартаның ветеринариялық паспорты – жергілікті атқарушы орган құрған мемлекеттік ветеринариялық ұйым беретін, бал аралар ауруларының алдын алу, оларды емдеу және диагностикалау мақсатында бал ара ұяларының орналасқан жері, иесі, саны, жүргізілген ветеринариялық өңдеудің мерзімдері мен сипаты көрсетілген құжат;

15-2) табиғи бал – бал аралары жинайтын, өздері шығаратын ерекше заттармен араластырып түрлендіретін, бал ұяшықтарына жинайтын, сусыздандыратын, жинақтайтын және пісіп-жетілу үшін кәрездерге қалдыратын, өсімдіктердің шырынынан немесе өсімдіктердің тірі бөліктерінен немесе өсімдіктердің тірі бөліктерінде паразиттік жәндіктерден бөлінетін заттардан өндірілетін бал араларының тіршілік әрекетінің нәтижесі – табиғи тәтті тамақ өнімі;».
2) 6-баптың 2-тармағы мынадай редакцияда жазылсын:

«2. Көшпелі омарталар бір-бірінен кем дегенде бір жарым километр және тұрақты омарталардан үш километр қашықтықта бал жинау көздерінің жанында орналастырылуға тиіс. 

Энтомофильді өсімдіктерді егу және отырғызу арқылы іргелес аумақтарда бал жинайтын базаны ұйымдастыратын стационарлық және көшпелі омарталардан бес километрге жақын жерде стационарлық және көшпелі омарталарды орналастыруға жол берілмейді. 

Тұрақты және көшпелі омарталарды бал аралардың бұрын орналастырылған басқа омартадан бал жинау көздеріне қарай ұшатын жолына орналастыруға жол берілмейді.»;
3) 14-1-бапта:
мынадай мазмұндағы 5) тармақшамен толықтырылсын:

«5) тиісті әкімшілік-аумақтық бірлікте бал араларын қорғау, өсімін молайту және пайдалану саласында ғылыми зерттеулер мен жобалау-іздестіру жұмыстарын жүргізуді ұйымдастырады және (немесе) қамтамасыз етеді.»;
4) 15-бап мынадай мазмұндағы 4-тармақпен толықтырылсын: 
«4. Омарталарды есепке алу және емдеу-профилактикалық іс-шараларды жүзеге асыру мақсатында әрбір омартаға ветеринария саласындағы уәкілетті орган айқындаған тәртіппен және нысан бойынша омартаның ветеринариялық паспорты беріледі.»;
5) 17-баптың 1, 2 және 3-тармақтары мынадай редакцияда жазылсын:

«1. Жеке және заңды тұлғалардың асыл тұқымды өнімді (материалды) өсіру және өткізу жөніндегі қызметі Қазақстан Республикасының асыл тұқымды мал шаруашылығы туралы заңнамасына сәйкес жүзеге асырылады.

2. Көрсетілетін қызметтерді іске асыру, асыл тұқымды бал ара аналықтарының генетикалық әлеуетін сақтау және жақсарту мақсатында жеке және заңды тұлғалар бал ара аналықтарын шығу тегі белгілі аталық аралардың ұрықтандырылуын бақылау үшін оқшауланған ұрықтандыру пункттерін және (немесе) аналық араларды аспаптық ұрықтандыру пункттерін құра алады.

3. Оқшауланған ұрықтандыру алаңының айналасында жеті километр радиуста қорғау аймағы белгіленеді, оның аумағына селекциялық процеске қатыспайтын аталық аралары бар бал ара ұяларын әкелуге тыйым салынады.».

2-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі.

Қазақстан Республикасының 

Президенті 

